
पहली सितंबर से गूंजेगी श्रीकृष्ण कथा, श्री 
प्रफुल जी महाराज को दिया गया निमंत्रण

हरियाली तीज पर बाबा श्याम का कीर्तन अत्यंत 
सौभाग्य और आनंद का विषय: प्रदीप मित्तल

विश्व फोटोग्राफी दिवस के अवसर पर 
10वीं वार्षिक फोटो प्रदर्शनी आज से शुरू

लक्ष्मी नगर में ट्रांसफार्मर गिरने से दो लोग घायल
क्रेन से ट्रांसफार्मर चढ़ाने के बाद सही तरीके से फिटिंग न करने का आरोप, बिजली कर्मचारियों पर लापरवाही के आरोप

सहजप्रीत सिंह | लुधियाना
समर न्यूज

हैबोवाल क्षेत्र के लक्ष्मी नगर में 
मंगलवार को उस समय अफरा-
तफरी मच गई, जब सड़क 
किनारे लगाया जा रहा ट्रांसफार्मर 
अचानक नीचे गिर गया। 
ट्रांसफार्मर की चपेट में आने से 
दो लोग गंभीर रूप से घायल हो 
गए। दोनों घायलों को आसपास 
के लोगों की मदद से नजदीकी 
अस्पताल पहंुचाया गया, जहां 
उनका उपचार चल रहा है। 
   स्थानीय निवासियों के 
अनुसार, ट्रांसफार्मर को क्रेन की 
मदद से ऊपर चढ़ाया गया था। 
आरोप है कि ट्रांसफार्मर को सही 
तरीके से फिट और सुरक्षित नहीं 
किया गया। मौके पर मौजूद एक 

स्थानीय निवासी ने कथित तौर पर 
बिजली कर्मचारियों को ट्रांसफार्मर 
की फिटिंग सही नहीं होने की बात 
बताई थी, लेकिन आरोप है कि 
कर्मचारियों ने इस ओर ध्यान 
नहीं दिया और वहां से चले गए। 

बताया जा रहा है कि कर्मचारियों 
के जाने के कुछ समय बाद ही 
ट्रांसफार्मर अचानक नीचे आ 
गिरा। इसी दौरान वहां से गुजर रहे 
दो लोग इसकी चपेट में आकर 
गंभीर रूप से घायल हो गए। 

घटना के बाद मौके पर लोगों की 
भीड़ जमा हो गई। स्थानीय लोगों 
ने मामले की जांच कर जिम्मेदार 
कर्मचारियों के खिलाफ कार्रवाई 
की मांग की है। लोगों का कहना है 
कि बिजली के भारी उपकरणों की 

फिटिंग में लापरवाही किसी बड़े 
हादसे का कारण बन सकती है। 
फिलहाल घायलों का अस्पताल 
में उपचार जारी है और घटना 
को लेकर संबंधित विभाग की 
कार्रवाई का इंतजार है।

सिद्ध पीठ महाबली संकटमोचन 
श्री हनुमान मंदिर, जोशी नगर 
धाम, शंकराचार्य नगर, हैबोवाल में 
1 सितंबर से वार्षिक श्रीमद्भागवत 
कथा के अंतर्गत भव्य श्रीकृष्ण कथा 
का आयोजन किया जाएगा। कथा 
को लेकर मंदिर कमेटी ने धार्मिक 
परंपराओं के अनुसार तैयारियां शुरू 
कर दी हैं।
   मंदिर प्रधान अमन जैन एवं 
उपप्रधान अनुज मदान के नेतृत्व में 
शिष्टमंडल ने सिंदूरी माता मंदिर, 
हमीरपुर (हिमाचल प्रदेश) पहुंचकर 
प्रसिद्ध कथा वाचक श्री प्रफुल जी 
महाराज को विधि-विधान के साथ 
डळ देकर कथा के लिए आमंत्रित 
किया। इस दौरान सौरव जैन, अरविन्द 
टिल्लू और संदीप पब्बी भी मौजूद रहे। 

अमन जैन और अनुज मदान ने 
कहा कि सनातन परंपरा में डळ 
देना केवल निमंत्रण नहीं, बल्कि 
श्रद्धा, सम्मान और समर्पण का 
प्रतीक है। श्रीमद्भागवत कथा से 
वातावरण भक्तिमय होने के साथ नई 
पीढ़ी को सनातन संस्कृति, भगवान 
श्रीकृष्ण की लीलाओं और धार्मिक 
मूल्यों से जुड़ने की प्रेरणा मिलेगी। 

माता मोनिका शर्मा और श्री प्रफुल जी 
महाराज ने कहा कि श्रीमद्भागवत कथा 
का श्रवण मनुष्य को भक्ति, सदाचार, 
सेवा और धर्म के मार्ग पर चलने की 
प्रेरणा देता है। उन्होंने कथा के सफल 
आयोजन की शुभकामनाएं दीं। अमन 
जैन ने कहा कि श्रद्धालुओं की सुविधा 
के लिए आयोजन को भव्य बनाने में 
कोई कमी नहीं छोड़ी जाएगी।

चंडीगढ़ रोड कोहाड़ा चौक के 
समीप नवनिर्मित श्री खाटू श्याम 
सालासर मंदिर में ट्रस्टी प्रदीप 
मित्तल, संदीप अग्रवाल, एल.आर. 
मित्तल और अनिल मित्तल की 
अध्यक्षता में हरियाली तीज एवं 
साप्ताहिक श्री श्याम संकीर्तन का 
आयोजन किया गया। 
   हरियाली तीज पर राधा लाडली 
नेहा शर्मा (हनुमानगढ़) तथा 
साप्ताहिक सत्संग में नवीन दीवाना 
(अंबाला) और नजर साब (मंडी 
गोबिंदगढ़) ने भजनों के माध्यम 
से श्याम बाबा का गुणगान किया। 
आचार्य दीपक पांडेय, पंडित 
तारानाथ और पंडित करण शास्त्री ने 
मंत्रोच्चारण के साथ पूजन करवाया। 

ट्रस्ट सदस्यों ने श्याम बाबा की पूजा 
कर संकीर्तन का शुभारंभ किया। बाबा 
का अलौकिक श्रृंगार परमानंद परिवार, 
इंद्रपाल मेहता, राजन कुमार, राजेश 
शर्मा और अंजू शर्मा परिवार ने किया। 
नेहा शर्मा ने ‘झूला झूल रहे पिया 
प्यारी, तीज हरियाली आई है’ 
सहित कई भजनों की प्रस्तुति  
देकर श्रद्धालुओं को भक्तिरस में  
डुबो दिया। 
  संकीर्तन के बाद बाबा श्याम की 
आरती की गई। ट्रस्टी प्रदीप मित्तल 
ने कहा कि हरियाली तीज पर श्याम 
बाबा का कीर्तन सौभाग्य और 
आनंद का विषय है। अनिल मित्तल 
ने बताया कि दोनों दिन मंदिर में 
श्रद्धालुओं की भारी भीड़ रही। इस 
अवसर पर विजय गोयल, संजय 
अग्रवाल, अभिषेक गुप्ता सहित कई 
श्रद्धालु उपस्थित रहे।

विश्व फोटोग्राफी दिवस के अवसर पर 
लुधियाना फोटो जर्नलिस्ट एसोसिएशन 
(रजि.) की ओर से 10वीं वार्षिक 
फोटो प्रदर्शनी ‘वन थाउज़ेंड वर्ड्स’ का 
आयोजन 19 और 20 अगस्त को लक्ष्मी 
लेडीज क्लब, गुरु नानक स्टेडियम के 
नजदीक, लुधियाना में किया जा रहा 
है। एसोसिएशन के चेयरमैन स. गुरमीत 
सिंह, प्रधान कुलदीप सिंह काला और 
महासचिव गुरप्रीत सिंह ने प्रेस वार्ता के 
दौरान बताया कि प्रदर्शनी का उद्घाटन 
19 अगस्त को सुबह 11 बजे होगा। 
    उद्घाटन समारोह में पद्मश्री अवार्डी 
रजनी बैक्टर और एडीसीपी रुपिंदर कौर 
भट्टी मुख्य अतिथि के रूप में शामिल होंगी। 
चेयरमैन गुरमीत सिंह ने कहा कि 
फोटोग्राफी समाज के महत्वपूर्ण पलों 
और इतिहास को सहेजने का प्रभावशाली 
माध्यम है। प्रदर्शनी में लुधियाना के फोटो 
पत्रकारों द्वारा कैमरे में कैद सामाजिक 
जीवन, पंजाबी संस्कृति, रोजमर्रा 
की जिंदगी, महत्वपूर्ण घटनाओं और 
बदलते शहर से जुड़े चुनिंदा छायाचित्र 
प्रदर्शित किए जाएंगे। उन्होंने कहा कि 
फोटो पत्रकार ऐसे पलों को तस्वीरों 

में सुरक्षित रखते हैं, जो समय के 
साथ इतिहास का हिस्सा बन जाते हैं। 
प्रधान कुलदीप सिंह काला ने कहा कि 
‘एक तस्वीर हजार शब्दों के बराबर होती 
है’ और इसी विचार से प्रदर्शनी का नाम 
‘वन थाउज़ेंड वर्ड्स’ रखा गया है। इस 
वर्ष प्रदर्शनी का विशेष आकर्षण स्वर्गीय 
वरिष्ठ फोटो पत्रकार धर्मवीर के पुराने 
कैमरे होंगे, जिनसे उन्होंने पत्रकारिता के 
शुरुआती दौर में काम किया था। उनके 
परिवार की ओर से ये कैमरे एसोसिएशन 
को सौंपे जा रहे हैं।
   सचित अरोड़ा, अराइजिंग इंडिया 
स्टेट ग्रुप (कोठी मेला) ने कहा कि 
फोटो पत्रकार समाज की घटनाओं को 
तस्वीरों के माध्यम से लोगों तक पहुंचाने 
में महत्वपूर्ण भूमिका निभाते हैं। ली फोर्ड 
के एमडी जीवन गुप्ता ने एसोसिएशन 
को प्रदर्शनी के लिए बधाई दी। 
समापन समारोह 20 अगस्त को शाम 
4 बजे होगा। इसमें पद्मश्री डॉ. सरदारा 
सिंह जौहल, डीसी हिमांशु जैन, सचित 
अरोड़ा और जीवन गुप्ता विशेष रूप से 
शामिल होंगे। एसोसिएशन ने फोटोग्राफी 
प्रेमियों, पत्रकारों और शहरवासियों 
से परिवार व बच्चों सहित प्रदर्शनी में 
पहुंचकर फोटो पत्रकारों का उत्साह 
बढ़ाने की अपील की है।

जीसीजी कॉलेज की छात्राओं ने लिया नशामुक्त भारत का संकल्प

गवर्नमेंट कॉलेज फॉर गर्ल्स, 
लुधियाना की एनएसएस यूनिट ने 
“जेन-जी नशे के खिलाफ” थीम के 
तहत “नशा मुक्त युवा फॉर विकसित 
भारत-संकल्प अभियान” के अंतर्गत 
शपथ कार्यक्रम आयोजित किया। 
  कॉलेज प्रिंसिपल श्रीमती सुमन 
लता, एनएसएस प्रोग्राम ऑफिसर 
डॉ. बलजिंदर कुमार, सरदार हरजोत 
सिंह, श्रीमती रूपिंदर कौर और 

इको-क्लब की नोडल इंचार्ज डॉ. 
पूनम रानी के मार्गदर्शन में कार्यक्रम 
हुआ। एनएसएस स्वयंसेवकों और 
छात्राओं ने नशीले पदार्थों से दूर 
रहने तथा इनके शारीरिक, मानसिक 
और सामाजिक दुष्प्रभावों के प्रति 
जागरूकता फैलाने की शपथ ली। 
   छात्राओं ने स्वस्थ और नशामुक्त 
समाज के निर्माण में जिम्मेदार 
भूमिका निभाने का संकल्प लिया। 
कार्यक्रम का समापन विकसित 
भारत के लिए सामूहिक प्रतिबद्धता 
के साथ हुआ।

चौथी उज्जैन महाकाल शाही सवारी रथ यात्रा 
में भक्त महाकाल के दर्शन कर हुए धन्य  

  श्री महाकाल यात्रा सेवा संघ (रजि.) 
की ओर से चौथी उज्जैन महाकाल शाही 
सवारी रथ यात्रा श्री सीता माता मंदिर, 
दरेसी से संत समाज की अध्यक्षता 
में धूमधाम से निकाली गई। यात्रा में 
महामंडलेश्वर भोली महंत विशेष रूप 
से शामिल हुईं और श्रद्धालुओं को 
आशीर्वाद दिया। 
  विधायक अशोक पराशर पप्पी, 
जिला कांग्रेस अध्यक्ष संजय तलवाड़, 
पूर्व कैबिनेट मंत्री भारत भूषण आशु, 
पूर्व सीनियर डिप्टी मेयर शाम सुंदर 
मल्होत्रा, पूर्व विधायक सुरिंदर डावर, 
विक्की डावर, बृजभूषण बंसल, 

सुशील कपूर लक्की, हरकेश मित्तल, 
विपन विनायक, के.के. सूरी, विनय 
धीर, संजय थापर, बिट्टू गुंबर, सोनू 
भारद्वाज, जॉनी महेंद्र, राजेश जैन बॉबी, 
भाजपा नेता महेश दत्त शर्मा सहित कई 
गणमान्य उपस्थित रहे।
   प्रधान कपिल जुनेजा मोनू ने 
अतिथियों को स्मृति चिन्ह देकर 
सम्मानित किया। रथ यात्रा दरेसी ग्राउंड 
से शुरू होकर गिरजाघर चौक, चौड़ा 
बाजार, निक्कमल चौक, संगला वाला 
शिवाला रोड, गोकुल रोड, मोचपुरा 
बाजार, ज्ञान स्थल मंदिर चौक, नीम 
वाला चौक, सब्जी मंडी, वैष्णो माता 
चौक और बेजमिन रोड से होते हुए 
नौलखा गार्डन कॉलोनी स्थित श्री 
हनुमान मंदिर पहुंची।

इंद्रसेन ने इनकम टैक्स कमिश्नर से की मुलाकात

बच्चों ने देशभक्ति गीतों, नाट्य प्रस्तुतियों से बांधा समां

प्रदेश महामंत्री जीवन गर्ग के लुधियाना पहुंचने पर 
भाजपा कार्यकर्ताओं ने किया गर्मजोशी से स्वागत

अंगदान को आगे आएं, 10 लोगों को करें जागरूक: डीसीगुरुद्वारा श्री गुरु सिंह सभा में कीर्तन समागम 

लुधियाना के ऋषि नगर स्थित आयकर 
कार्यालय में आयकर विभाग की ओर 
से 80वां स्वतंत्रता दिवस समारोह 
उत्साहपूर्वक मनाया गया। समारोह में 
टैक्सेशन बार एसोसिएशन, आयकर, 
लुधियाना के पदाधिकारियों व सदस्यों 
ने भी भाग लिया। 
  इस अवसर पर एसोसिएशन के 
प्रधान एडवोकेट इंद्रसेन शर्मा, 
धर्मपाल बिंद्रा, एडवोकेट अमरजीत 
अरोड़ा सहित आयकर विभाग 

के अधिकारी एवं अन्य सदस्य 
मौजूद रहे। समारोह के दौरान 
आयकर विभाग के चीफ कमिश्नर 
आईआरएस सुकेश कुमार जैन ने 
टैक्सेशन बार एसोसिएशन के प्रधान 
एडवोकेट इंद्रसेन शर्मा से मुलाकात 
की। एडवोकेट इंद्रसेन शर्मा ने कहा 
कि देश की आजादी के लिए शहीदों 
और स्वतंत्रता सेनानियों ने अपना 
सर्वस्व न्यौछावर किया। 
   आज प्रत्येक नागरिक का दायित्व 
है कि वह देश की तरक्की और 
मजबूत भविष्य के निर्माण में अपना 
योगदान दे।

भारत विकास परिषद की शहीद 
सुखदेव शाखा की ओर से शनिवार 
को एकता पब्लिक स्कूल, सुआ 
रोड में स्वतंत्रता दिवस समारोह 
उत्साहपूर्वक मनाया गया। कार्यक्रम 
का शुभारंभ ज्योति प्रज्वलन 
और वंदे मातरम के गायन से 
हुआ, जिसके बाद ध्वजारोहण 
किया गया। स्कूल विद्यार्थियों ने 

लोकगीतों और देशभक्ति गीतों 
पर नृत्य व नाट्य प्रस्तुतियां देकर 
माहौल को देशभक्तिमय बना दिया। 
प्रधानाचार्य सुरेंद्र राणा ने कहा कि 
देश की सभी भाषाएं, संस्कृतियां, 
वेशभूषाएं और रीति-रिवाज 
सम्माननीय हैं तथा सभी नागरिक 
एक-दूसरे के अपने हैं। 
   बृजभूषण बंसल ने जातिवाद से 
ऊपर उठकर एकता और भाईचारे का 
संदेश दिया। शाखा अध्यक्ष अनिल 
गुप्ता ने विद्यार्थियों को स्वच्छता, 

माता-पिता व अध्यापकों के सम्मान, 
सत्य बोलने और पर्यावरण संरक्षण 
की शपथ दिलाई।
   समारोह में परिषद के सुधीर चंद्र 
जैन, तरुण, सचिव सुमेश शर्मा, 
राजकुमार अग्रवाल, अमित गुप्ता, 
डॉ. मानाक्षी गुप्ता, दीपक गुप्ता, 
विजय गुप्ता, जनक राज गोयल, 
सीए जसवीर सिंह और गोल्डी 
गंभीर सहित अन्य सदस्य मौजूद 
रहे। स्कूल प्रबंधन ने परिषद का  
आभार जताया।

राइजिंग स्टार प्लेवे स्कूल में तीज 
के पावन अवसर पर एक विशेष 
तीज समारोह का आयोजन किया 
गया। यह कार्यक्रम स्कूल की 
प्रिंसिपल मिसेज सोनिया शर्मा के 
मार्गदर्शन एवं नेतृत्व में आयोजित 
हुआ, जिसमें स्कूल की माताओं ने 
उत्साहपूर्वक भाग लिया।कार्यक्रम 
में सभी माताएं पारंपरिक परिधानों 
में सज-धजकर पहुंचीं और पूरे 
समारोह में उत्साह एवं उमंग का 
माहौल बना रहा। कार्यक्रम में 
विभिन्न मनोरंजक गतिविधियों के 
साथ माताओं के लिए विशेष रूप 
से तीज क्वीन सहित चार विशेष 
टैग प्रदान किए गए।समारोह के 
मुख्य अतिथि एवं विशेष अतिथियों 

के रूप में पूनम शर्मा, मिट्टी बुद्धि 
राजा एवं गोल्डी गंभीर उपस्थित 
रहे। अतिथियों ने माताओं के उत्साह 
और प्रतिभा की सराहना करते हुए 
सभी प्रतिभागियों का उत्साहवर्धन 
किया।कार्यक्रम के अंत में चयनित 
विजेताओं को विशेष टैग प्रदान किए 
गए। नैंसी, गीतांजली, रिचा एवं 
राजवंत कौर ने विभिन्न टैग अपने 
नाम किए। इनमें तीज क्वीन का 

खिताब भी प्रदान किया गया।स्कूल 
की प्रिंसिपल मिसेज सोनिया शर्मा 
ने सभी माताओं, अतिथियों एवं 
आयोजन से जुड़े सभी सदस्यों का 
धन्यवाद किया और कहा कि ऐसे 
कार्यक्रम माताओं को अपनी प्रतिभा 
एवं उत्साह को साझा करने का सुंदर 
अवसर प्रदान करते हैं।समारोह का 
समापन खुशी, उमंग और यादगार 
पलों के साथ हुआ।

दलजीत विक्की | लुधियाना
समर न्यूज

भारतीय जनता पार्टी के नवनियुक्त 
प्रदेश महामंत्री एवं जोनल प्रभारी 
जीवन गर्ग के लुधियाना पहुंचने पर 
भाजपा जिला अध्यक्ष सुनील मौदगिल 
के नेतृत्व में भाजपा कार्यकर्ताओं ने 
उनका गर्मजोशी से स्वागत किया। 
   इस अवसर पर जीवन गर्ग ने कहा 
कि लुधियाना भाजपा का मजबूत गढ़ 
है और पार्टी कार्यकर्ताओं की मेहनत, 
अनुशासन एवं संगठन के प्रति समर्पण 
ही भाजपा की सबसे बड़ी ताकत है। 
पार्टी को बूथ स्तर तक और अधिक 
मजबूत करने के लिए सभी कार्यकर्ताओं 
को एकजुट होकर कार्य करना होगा। 
आगामी विधानसभा चुनावों को ध्यान 
में रखते हुए संगठन को और मजबूत 

करने तथा केंद्र की नरेंद्र मोदी सरकार 
की जनकल्याणकारी नीतियों को घर-
घर तक पहुंचाने के लिए भाजपा का 
प्रत्येक कार्यकर्ता पूरी मेहनत से जुटे।
   उन्होंने कहा कि पंजाब में भाजपा 
लगातार मजबूत हो रही है और 
कार्यकर्ताओं की मेहनत के बल पर 
पार्टी आने वाले समय में एक मजबूत 
राजनीतिक विकल्प के रूप में उभरेगी। 
उन्होंने कार्यकर्ताओं से आह्वान किया 
कि वे जनता की समस्याओं को 
प्राथमिकता के आधार पर उठाएं और 

संगठन की विचारधारा एवं नीतियों को 
जन-जन तक पहुंचाएं। इस मौके पर 
भाजपा के प्रदेश कोषाध्यक्ष गुरदेव शर्मा 
देबी,जीवन गुप्ता, अशोक लुंबा,प्रदेश 
प्रवक्ता डॉ.कमलजीत सोई, पूर्व 
जिला अध्यक्ष परवीन बंसल,पुष्पेंद्र 
सिंगल,राजिंदर खत्री, महिला मोर्चा की 
प्रदेश उपाध्यक्ष लीना टपारिया,सचिव 
सुमित टंडन,गुरदीप सिंह नीटू,जिला 
महामंत्री डॉ.कनिका जिंदल,यशपाल 
जनोत्रा,सुरेंद्र कौशल सहित बड़ी 
संख्या में भाजपा कार्यकर्ता मौजूद रहे।

लक्की मेहता | लुधियाना
समर न्यूज

डीएमसी एंड हॉस्पिटल (डीएमसी 
एंड एच), लुधियाना की ओर से 
रोटो पंजाब के सहयोग से मंगलवार 
को अंगदान जागरूकता कार्यक्रम 
आयोजित किया गया। 
  कार्यक्रम का उद्देश्य अंगदान 
को लेकर लोगों में फैली भ्रांतियों 
को दूर करना और अंगदाताओं 
के परिवारों को उनके निस्वार्थ 
योगदान के लिए सम्मानित करना 
रहा। मुख्य अतिथि डिप्टी कमिश्नर 

हिमांशु जैन ने युवाओं से अंगदान 
के प्रति जागरूकता फैलाने की 
अपील की। उन्होंने विद्यार्थियों 
से कम से कम 10 लोगों को 
अंगदान के महत्व के बारे में 
जागरूक करने का आह्वान किया। 
डीएमसी एंड एच के अनुसार, 
पिछले 18 महीनों में संस्थान में 17 
कैडेवरिक अंगदान हुए हैं। 
   इस दौरान 61 लिवर, 30 किडनी 
और 20 कॉर्नियल ट्रांसप्लांट किए 
गए। रोटो के नोडल ऑफिसर 
डॉ. विजय टाडिया ने अंगदान 
की प्रक्रिया और अंगदाता परिवारों 

की भूमिका की जानकारी दी। 
मैनेजिंग सोसाइटी के सचिव बिपिन 
गुप्ता ने अंगदान को मानवता की 
सेवा का माध्यम बताया। प्रिंसिपल 
डॉ. जी.एस. वांडर ने इसे महान 
मानवीय कार्य कहा। 
   कार्यक्रम में अंगदाताओं के 
परिवारों को सम्मानित किया गया। 
विद्यार्थियों ने नुक्कड़ नाटक और 
रील के माध्यम से जागरूकता 
फैलाई। कार्यक्रम में 200 से 
अधिक लोगों ने हिस्सा लिया और 
लोगों से अधिक से अधिक अंगदान 
का संकल्प लेने की अपील की गई।

नीलकमल मोनू | लुधियाना

गुरुद्वारा श्री गुरु सिंह सभा (रजि.), 
मॉडल ग्राम, लुधियाना में कीर्तन 
समागम का आयोजन किया गया। 
इस अवसर पर भाई दविंदर सिंह ने 
गुरबाणी का कीर्तन कर संगत को 
निहाल किया।
   भाई दविंदर सिंह ने संगत को 
गुरबाणी से जुड़ने और गुरु घर में 
सेवा करने की प्रेरणा दी। उन्होंने 
कहा कि गुरु की बाणी मनुष्य को 
सही मार्ग पर चलने तथा जीवन में 
सेवा, सिमरन और सद्भावना की 

भावना अपनाने की प्रेरणा देती है। 
इस अवसर पर प्रधान सरदार जतिंदर 
सिंह गल्होत्रा, सरदार हरभजन सिंह 
सचदेवा, सरदार अरविंदर पाल 
सिंह बंटी, सरदार परमजीत सिंह, 
सरदार हरविंदर मोहन सिंह खालसा, 
सरदार जसबीर सिंह वालिया, सरदार 
कंवलजीत सिंह, सरदार भूपिंदर सिंह 
मनोचा, सरदार कंवलजीत सिंह बिट्टू, 
सरदार हरविंदर सिंह भल्ला, सरदार 
रजनीश सिंह (मैनेजर), सरदार 
गुरप्रीत सिंह, सरदार अमरिंदर पाल 
सिंह बग्गा, सरदार जगप्रीत सिंह तथा 
सरदार रविंदर सिंह रवि सहित बड़ी 
संख्या में संगत उपस्थित रही।

महावीर मंदिर गुडमंडी में धूमधाम से मनाया तीज उत्सव 

राइजिंग स्टार प्लेवे स्कूल में मनाया गया तीज उत्सव 

गुडमंडी स्थित महावीर मंदिर में राष्ट्रीय 
हिंदू मंच की ओर से प्रधान पवन शर्मा 
के नेतृत्व में हरियाली तीज पर्व और 
झूला उत्सव धूमधाम से मनाया गया। 
कार्यक्रम के दौरान महिला मंडल की 
सदस्यों ने ठाकुर जी के मधुर भजनों 
का गायन कर वातावरण को भक्तिमय 
बना दिया। 
   इस अवसर पर सुनीता शर्मा, उर्मिला 
शर्मा, ज्योति शर्मा, त्रिमिला, संतोष 
कपिला, चांदनी, हिना, अंजू, वीना 
बाली, मंजू, किरण शर्मा, प्रोमिला, 

अनीता थापर, गीता सूद, पिंकी, मधु, 
मंजू मल्होत्रा, नमृता, नीलम दत्ता, 
चंचल थापर, सुनीता पुरी, अंजना, 
सुचेता नैय्यर, नेहा सहगल और विधि 
सहगल सहित अन्य महिलाएं मौजूद रहीं। 
सुनीता शर्मा ने कहा कि हरियाली तीज 
धार्मिक आस्था व पर्यावरण संरक्षण का 
संदेश भी देती है। 
   पवन शर्मा ने बताया कि यह पर्व 
भगवान शिव और माता पार्वती के 
पुनर्मिलन का प्रतीक है और वैवाहिक 
प्रेम, समर्पण एवं सुख-समृद्धि का 
संदेश देता है। समारोह में राष्ट्रीय हिंदू 
मंच के जिला अध्यक्ष राजू बांसल, हनी 
शर्मा सहित अन्य सदस्य उपस्थित रहे।


